
GOUVÈNÈ CUOMO ANONSE NOUVO ALOKASYON RECHAJ ELEKTRIK NY POU 

12 BIZNIS AK ÒGANIZASYON A BI LIKRATIF NAN TOUT ETA 
 

Prim nan ap Soutni 4,637 djòb nan tout Eta a 
 
 
Gouvènè Andrew M. Cuomo te anonse jodia ke Komite Konsèy Otorite Elektrik nan 
New York apwouve 12,364 kilowat alokasyon elektrik a pri ki ba nan kad pwogram 
ReCharge NY pou operasyon 11 biznis ak youn ki a bi non likratif. Nou espere 
alokasyon sa yo ap ogmante pi plis pase $ 450 milyon nan envestisman kapital epi ap 
soutni 4,637 djòb nan tout eta a, ki gen ladan 1,066 nouvo pozisyon. 
 
“ReCharge NY ap ranfòse ekonomi New York depi konsepsyon li”. Gouvènè Cuomo te 
deklare. “Bay biznis yo kouran nan yon pri ki ba ap ede asire ke yap kapab rete epi 
grandi nan Eta New York, sa ki kreye djòb epi ede fè kominote yo reviv.” 
 
Gouvènè Cuomo te siyen pwojè-lwa ki kreye ReCharge NY lan nan ane 2011. Li dirije 
pa Otorite Elektrik Eta New York epi li kreye pou bay devlopman ekonomik la bourad 
nan bay kouran elektrik nan yon pri ki ba pou biznis yo ak lòt antite ki dakò pou kenbe 
oswa kreye djòb. Si nou enkli alokasyon jodia, pwogram nan bay plis pase 787 
megawatt pou operasyon 681 biznis ak 72 òganizasyon a bi non likratif nan dènye 
twazan edmi yo. Yon megawat kouran sifi pou satisfè bezwen 800 rive 1.000 kay 
nòmal. 
 
Pou w gade tout 12 alokasyon jodi a, klike sou la a. 
 
Ansanm ak angajman pou travay ak envestisman kapital, lòt kritè evalyasyon pou 
ReCharge NY gen ladan sa pri pou peye elektrisite reprezante nan pri jeneral pou fè 
biznis, nan risk aplikan an pou fèmen oswa diminye nan operasyon yo, nan ki degre 
etablisman an enpòtan nan ekonomi lokal la epi angajman li nan efikasite pou enèji. 
 
Prezidan Otorite Elektrik Eta New York John R. Koelmel te deklare, “Aksyon jodia 
ap pèmèt yon douzèn antrepriz envesti nan plis enfrastrikti ak angajman nan travay. 
Elektrisite nan pri ki ba kapab esansyèl pou yon biznis, lè lap ba li benefis imedya pou li 
kapab estabilize, oswa pou li elaji.” 

Prezidan Otorite Elektrik Eta New York ak PDG Gil C. Quiniones te deklare, “Bi 
ReCharge NY se vize biznis kap debat yo, epi ba yo bourad ke yo bezwen pou chanje 
sitiyasyon yo. Se yon bon jan pou NYPA pou distribye ak estrateji elektrisite a ba pri li.” 
 
Anplis de alokasyon ReCharge NY, Komite Konsèy la bay 8,500 kW enèji idroelektrik a 
ba pri ki soti nan Pwojè Elektrik Niagara pou 1366 teknoloji pou konstriksyon yon 
etablisman 130,000 pye kare pou pwodiksyon plak silisyòm nan Alabama, Konte 
Genesee. Alokasyon an mare ak yon  anons  ki te fèt pa Gouvènè a nan mwa Oktòb 
pou kreye plis pase 1,000 djòb la a. 
 
Alokasyon enèji idroelektrik nan twa eta, kooperativ elektrik minisipal ak riral yo te 
apwouve anba Pwogram Devlopman Ekonomik Endistriyèl Minisipal ak Riral Elektrik 
Kooperativ NYPA a. Pwogram minisipal la se youn nan sis pwogram alokasyon elektrik 
nan pi ba pri ke NYPA dirije pou devlopman ekonomik nan eta a. 
 
Alokasyon yo totalize 550 kW, epi yo espere ke yap kreye 106 nouvo djòb epi ede 
pwoteje apeprè 150 djòb ki egziste deja. Yo gen ladan:  
 

• 200 kW pou vilaj Solvay, Konte Onondaga, nan non Chemtrade Chemical, pou 
elaji divizyon pwodiksyon potasyòm kloride li. Ekspansyon an ap gen ladan 
konstriksyon yon etablisman 45,000 pye kare epi kreye 29 djòb. 

• 100 kW pou vilaj Arcade, Konte Wyoming, nan non Base Technologies, yon 
fabrikan eleman elektrik ki tabli. Antrepriz lan fè plan pou bati yon ekspansyon 
27,000 pye kare pou kenbe nouvo operasyon eleman yo ke li pran andeyò New 
York. Ekspansyon $ 600,000 ap kreye 40 djòb. 

• 250 kW nan Kooperativ Elektrik Konte Delaware nan non Sportsfield Specialty, 
yon pwodiktè yon gwo seleksyon ekipman espòtif. Konpayi an gen plan pou 
bati yon etablisman 57.000 pye kare pou fabrikasyon sou pwopriyete li ki deja 
nan Delhi sa ki pral ajoute 37 djòb nan kote sa. 

 
Senatè Joseph Griffo, Prezidan Komite Sena sou Enèji & Telekominikasyon, te 
deklare, “New York gen yon gran varyete resous enèji dirab ki kapab mete ak lòt pou 
ede biznis elaji, epi chak nan alokasyon elektrik a pri ki ba pa say o atravè inisyativ 
ReCharge NY ap kontinye aktivite eta nou an bezwen pou ankouraje kwasans 
ekonomik ak nouvo djòb, plis envestisman ak pi gran estabilite pou biznis yo.”  
 
Manm Asanble Amy Paulin, Prezidan Komite Enèji Asanble a, te deklare, “Mwen 
kontan paske Otorite Elektrik New York la te apwouve yon lòt seri alokasyon elektrik 
ReCharge NY, ke yo te bay a lòt antite nan plizyè rejyon nan tout Eta a. Seri alokasyon 
sa yo demontre yon lòt fwa ankò ke ReCharge NY se yon zouti efikas pou kreyasyon 
djòb.” 

